
Ushbu metodik qo‘llanma “Korrupsiyaga qarshi kurashish”ni integratsiya qilib 

o‘qitish uchun metodik tavsiyalar to‘plami sifatida umumta’lim maktablari 

o‘quvchilarida huquqiy kompetentlikni shakllantirish hamda yordamchi ma’lumot 

sifatida qo‘llashda muhim ahamiyat kasb etadi.  

Mazkur metodik tavsiyalar to‘plami barcha yoshdagi maktab o‘quvchilari uchun 

yordamchi manba sifatida dars mashg‘ulotlarida qo‘llash mumkin.   

  

Tuzuvchilar:     

F. Maxmudova - Respublika ta’lim markazi bo‘lim boshlig‘i 

O. Shernayev - Respublika ta’lim markazi metodisti 

N. Usarova - Respublika ta’lim markazi metodisti  

N. Hakimov - Respublika ta’lim markazi metodisti  

 

Taqrizchilar: 

O. Abdug‘aniyev - T.N.Qori Niyoziy nomidagi O‘zbekiston pedagogika fanlari ilmiy 

tadqiqot instituti ilmiy kotibi. Pedagogika fanlari bo‘yicha falsafa doktori Phd 

M. Ahmedova - Toshkent shahar Yangihayot tumani 303-maktab “Davlat va huquq 

asoslari” fani o‘qituvchisi. «Huquqiy targ‘ibot ishlari a’lochisi» 

A. Omonov - Toshkent shahar Yakkasaroy tumani 100-maktab “Davlat va huquq 

asoslari” fani o‘qituvchisi 

Q. Exsonov - Toshkent shahar Yangihayot tumani 332-maktab tarix fani o‘qituvchisi 

  

  

 

 



 

 

Kirish 

“Korrupsiya bilan hech qachon maqsadimizga erisha olmaymiz” 

Shavkat Mirziyoyev  

 

O‘zbekiston Respublikasi Prezidenti Shavkat Mirziyoyev o‘z ma’ruzalarida 

Korrupsiyaning jamiyatga salbiy ta’siri masalalariga ham to‘xtalib o‘tayotgani bugungi 

kunda mamlakatimizda amalga oshirilayotgan islohotlarda o‘z samarasini bermoqda.  

Davlatimiz rahbari Shavkat Mirziyoyev Oliy Majlis palatalarining qo‘shma 

majlisidagi “Erkin va farovon, demokratik O‘zbekiston davlatini mard va olijanob 

xalqimiz bilan birga quramiz1” mavzusidagi ma’ruzasida “Jamiyatimizda korrupsiya, 

turli jinoyatlarni sodir etish va boshqa huquqbuzarlik holatlariga qarshi kurashish, 

ularga yo‘l qo‘ymaslik, jinoyatga jazo, albatta, muqarrar ekani to‘g‘risidagi qonun 

talablarini amalda ta’minlash bo‘yicha qat’iy choralar ko‘rishimiz zarur”, deb 

bejizga ta’kidlab o‘tmadilar. 

Shuningdek, “Korrupsiya” tushunchasi qonunlar ishlab chiqish jarayoniga, 

qonunni qo‘llash amaliyotiga jiddiy ta’sir ko‘rsatadi. Ushbu tushunchaning 

ma’zmuniga qisqacha to‘xtaladigan bo‘lsak, Korrupsiya (lotincha “corruptio” – poraga 

sotilish, aynish, tanazzul) – mansabdor shaxsning boyish maqsadida, o‘z mansabi bilan 

bog‘liq vakolatlarini suiste’mol qilishdan iborat jinoyatdir. Jumladan, Korrupsiyaga 

qarshi kurashish sohasidagi munosabatlarni tartibga solish maqsadida 2017-yil 3-

yanvarda O‘zbekiston Respublikasining “Korrupsiyaga qarshi kurashish to‘g‘risida”gi 

Qonuni qabul qilindi. O‘zbekiston Respublikasi Prezidentining 2017-yil  2-fevraldagi 

PQ-2752-sonli “Korrupsiyaga qarshi kurashish to‘g‘risida”gi Qonunning qoidalari 

ijrosini samarali ta’minlash, jamiyat va davlat hayotining barcha sohalarida 

                                           
1 Sh. Mirziyoyev Buyuk kelajagimizni mard va olijanob xalqimiz bilan birga quramiz. Toshkent –“O‘zbekiston” 

2016. 488 b. 



 

 

korrupsiyaning oldini olishga doir chora-tadbirlarni o‘z vaqtida va sifatli amalga 

oshirish maqsadida mamlaktimizda bir qator Qonun va qarorlar qabul qilinmoqda.  

 

“Davlat nima?”  

Avvalo, o‘qituvchi o‘quvchilarga “Davlat” to‘g‘risidagi o‘quvchi yoshiga mos 

bo‘lgan dastlabki tushunchalarni yetkazib berishi lozim. Bunda “Davlat” mavzusiga 

bog‘lab “korrupsiya” so‘zining ma’nosi nima ekanligini tushuntirishi lozim bo‘ladi. 

Korrupsiya so‘zi - lotincha “pora berib sotib olish” ma’nosini anglatib, mansabdor 

shaxslar tomonidan ularga berilgan huquq va imkoniyatlardan shaxsiy boylik orttirish 

maqsadida foydalanishni ifodalovchi siyosiy yoki davlat boshqaruvi sohasidagi jinoiy 

faoliyat tushuniladi. Huquqiy demokratik davlat tuzishni maqsad qilgan har qanday 

davlat bu illatga qarshi kurashishi shart, chunki, qaysiki davlatda bu illat avj oladigan 

bo‘lsa, o‘sha davlatning davlat sifatida rivojlanishiga salbiy ta’sir o‘tkazadi.  

  

“Davlat qay tariqa boshqariladi?”  

O‘qituvchi o‘quvchilarga davlat boshqaruvi nima? Uning qanday shakllari 

borligi haqida ularning qaysi birini tanlasa demokratik davlat barpo etish mumkinligi, 

fuqarolarning davlatga bo‘lgan ishonchni qozonishni tushuntirish kerak. Davlat 

boshqaruvida korrupsiyaga yo‘l qo‘yiladigan bo‘lsa, buning oqibatlari yaxshilikka olib 

kelmasligi, oqibatda fuqarolarning davlat organlariga ishonchi yo‘qolib, nizolarning 

kelib chiqishiga sabab bo‘lishi mumkin. Shu sababli har qanday mansabdor shaxslar 

ham bu illatdan yiroq bo‘lib, o‘z bilimini davlat rivoji uchun sarflamog‘i lozim.  

  



 

 

  

“Konstitutsiya va inson 

huquqlari”  

Har qanday huquqiy 

davlatning asosini konstitutsiya 

tashkil etadi. O‘quvchilarga 

konstitutsiya davlatda qanday 

ahamiyatga ega ekanligi va barcha 

qonunlarning asosi ekanligi haqida 

ma’lumot berish, konstitutsiyada 

shu davlatda yashayotgan barcha insonlarning huquqlari, erkinliklari va burchlari 

kafolatlanishi tushuntiriladi. Konstitutsiya va inson huquqlari ustuvor bo‘lgan davlatda 

hech bir huquq yoki erkinliklarga korrupsiya orqali erishib bo‘lmaydi. Agar inson 

huquqlari korrupsiya orqali poymol qilinadigan bo‘lsa, bunday davlatda 

konstitutsiyaning hech 

qanday ahamiyati qolmaydi 

va fuqarolar huquqlari 

poymol qilinaveradi. 

Davlatimizda inson 

huquqlarini himoya qilish va 

bu sohada korrupsiyani oldini 

olish maqsadida ko‘plab 

qonunlar qabul qilingan.  

  

  



 

 

“Oiladagi burchlar”  

Oila bu konstitutsiyamizda 

ko‘rsatib qo‘yilganidek, jamiyatning 

asosiy bo‘g‘ini hisoblanadi. 

Oilaning har bir a’zosi o‘zining 

burchlariga ega bo‘lib, ular bu 

burchlarni bajarishga majburdirlar. 

Masalan, har bir ota-ona farzandini 

voyaga yetgungacha boqish va 

tarbiyalashga majburdir. Bunga javoban, voyaga yetgan har bir farzand o‘z ota-onasi 

haqida g‘amxo‘rlik qilishga majburligi ko‘rsatib qo‘yilgan. Oilada ota-ona birinchi 

navbatda farzandlariga namuna bo‘lishlari lozim, ba’zi oilalarimiz o‘zlari farzandlarini 

bolaligidan boshlab korrupsiyaga o‘rgatishadi, misol uchun biror ishni qilishlari uchun 

farzandlariga pora taklif 

qilishadi, bu holat bir necha 

marotaba takrorlangandan 

keyin bolalar bu holga 

o‘rganib qolishadi. Shu 

sababli, oilalarimizda 

bolalarimizga tarbiyani adolat 

bilan berishimiz lozim. 

  

 

 

  



 

 

 

 

“Bu meniki”, “Bu bizniki”, “Bizning burchlarimiz”  

Bu mavzularni o‘qitishda o‘qituvchi har bir o‘quvchiga jamiyatdagi qaysi 

narsalar bir shaxsniki, qaysilari jamoaniki va bu narsalarga egalik qilishda qanday 

burchlarimiz borligini ularga konstitutsiya va qonunlar asosida tushuntirib berishi 

lozim. Har bir o‘quvchi faqat o‘ziga tegishli bo‘lgan narsagagina, bu meniki deyishi 

mumkin. Hech qachon birovning narsasiga korrupsiya orqali yoki boshqa noqonuniy 

yo‘llar bilan egalik qilish mumkin emasligini tushuntirish kerak. Bizning burchlarimiz 

asosiy qonunimiz konstitutsiyada belgilab qo‘yilgan bo‘lib, barchamiz o‘z 

burchlarimizni bajarishimiz lozim. Burchlarimizni bajarayotganda qonunlarimizga zid 

harakat qilishga va korrupsiya orqali ularni bajarmaslikka harakat qilmasligimiz zarur.  

 



 

 

  

 

 

 

Javobgarlik nima?  

Bu mavzuni o‘tish jarayonida o‘qituvchi o‘quvchilarga huquqiy demokratik 

davlatda har bir qilingan nojo‘ya harakat uchun qonuniy javobgarlik muqarrarligini 

tushuntirishga harakat qiladi va birinchi navbatda “javobgarlik” tushunchasiga ta’rif 

beradi. Huquqshunoslik fanida yuridik javobgarlik masalasi yuzasidan turlicha fikrlar 

mavjud. Ba’zi odamlar javobgarlik deganda huquqqa xilof xatti-harakati uchun javob 

berishidir deb o‘ylashadi. Javobgarlikning bir qancha turlari mavjud. Masalan, 

ma’muriy javobgarlik “MJKning 47-modda2siga ko‘ra, darsga sababsiz kelmagan 

o‘quvchilarning ota-onalariga nisbatan jarima qo‘llaniladi.” Har bir fuqaro ma’lum 

yoshga yetganda javobgarlikning sub’ekti bo‘ladi. Har qanday javobgarlikni 

korrupsiya yo‘li bilan yo‘q qilib bo‘lmaydi.  

                                           
2 Ma’muriy javobgarlik to‘g‘risidagi kodeks 47-modda.  



 

 

Korrupsiyani belgilovchi omillar va uning kelib chiqish sabablari 

“Korrupsiya” atamasi 

lotincha “corruption” so‘zidan 

kelib chiqqan bo‘lib, qilmishi 

tizimni izdan chiqarish 

alomatlariga ega bo‘lgan, pora 

evaziga og‘dirish uchun sodir 

etilganligi degan ma’noni 

anglatadigan, qonun hujjatlarida 

javobgarlik nazarda tutilgan 

huquqbuzarlik tushuniladi. 

 

Korrupsiya — shaxsning o‘z mansab yoki xizmat mavqeidan shaxsiy 

manfaatlarini yoxud o‘zga shaxslarning manfaatlarini ko‘zlab moddiy yoki nomoddiy 

naf olish maqsadida qonunga xilof ravishda foydalanishi, huddi shuningdek bunday 

nafni qonunga xilof ravishda taqdim etish. 

 

 

 

 

 

 



 

 

 

Birlashgan Millatlar Tashkilotining korrupsiyaga qarshi kurash borasidagi 

hujjatlari: 

• “Huquqiy tartibotni saqlash bo‘yicha mansabdor shaxslarning xulq-atvor 

Kodeksi” (BMT Bosh assambleyasining Rezolyutsiyasi bilan 1979-yil  

17-dekabrda qabul qilingan); 

• Huquqiy tartibotni saqlash bo‘yicha mansabdor shaxslarning xulq-atvor 

Kodeksini samarali amalga oshirilishi uchun rahbariy prinsiplar (BMTning 

Iqtisodiy va Ijtimoiy Kengashi rezolyutsiyasi bilan 1989-yil 24-mayda qabul 

qilingan); 

• Davlat mansabdor shaxslarning Xalqaro xulq-atvor kodeksi (BMT Bosh 

assambleyasining Rezolyutsiyasi bilan 1996-yil 12-dekabrda qabul qilingan);  

• Birlashgan Millatlar Tashkilotining “Xalqaro tijorat operatsiyalarida korrupsiya 

va poraxo‘rlikka qarshi kurash to‘g‘risida”gi Deklaratsiyasi (BMT Bosh 

assambleyasining Rezolyutsiyasi bilan 1996-yil 16-dekabrda tasdiqlangan); 



 

 

• “Terrorizmni moliyalashtirishga qarshi kurash to‘g‘risida”gi xalqaro konvensiya 

(BMT Bosh assambleyasining Rezolyutsiyasi bilan 1999-yil 9-dekabrda qabul 

qilingan); 

• Birlashgan Millatlar Tashkilotining “Transmilliy uyushgan jinoyatchilikka 

qarshi kurash to‘g‘risida”gi Konvensiyasi (BMT Bosh assambleyasining 

Rezolyusiyasi bilan 2000 yil 15 noyabrda qabul qilingan); 

• Birlashgan Millatlar Tashkiloti Forumining ofshorlar bo‘yicha Kommyunikesi 

(Kayman orollari, 2000-yil 30-31-mart); 

• Birlashgan Millatlar Tashkiloti Bosh kotibining korrupsiyaga oid ma’ruzasi 

(Vena, 2001-yil 8-17-may); 

• Korrupsiyaga qarshi kurash bo‘yicha chora-tadbirlar to‘plami (2001-yil iyun); 

• Korrupsiyaga qarshi kurash choralari. Pulni tozalashga qarshi kurash choralari. 

Jinoyatchilik va odil sudlov: XXI asr chorloviga javoblar to‘g‘risidagi Vena 

deklaratsiyasini amalga oshirish harakat Rejasi (BMT Bosh assambleyasining 

Rezolyusiyasi bilan 2002-yil 15-aprelda qabul qilingan) 

• Birlashgan Millatlar Tashkilotining “Korrupsiyaga qarshi kurash to‘g‘risida”gi 

Konvensiyasi (BMT Bosh assambleyasining Rezolyusiyasi bilan 2003-yil 31-

oktabrda qabul qilingan). 

Korrupsiyaga qarshi ma’rifat-insonda bilim, “immunitet”, shuningdek 

korrupsiyaga qarshi oliy maqsadga mos keluvchi barqaror xulq-atvor me’yorlarida o‘z 

aksini topgan tegishli ma’naviy-axloqiy ehtiyojlar, insof, iymon-e’tiqod, halollik kabi 

sifat va hissiyotlarni shakllantirishga qaratilgan maqsadli jarayondir. 



 

 

O‘zbekiston Respublikasini yanada rivojlantirish bo‘yicha Harakatlar 

strategiyasida korrupsiyaga qarshi kurashish vazifasi belgilanishi   

Olib borilayotgan islohotlar samarasini oshirish, davlat va jamiyatning har 

tomonlama va jadal rivojlanishi uchun shart-sharoitlar yaratish, mamlakatimizni 

modernizatsiya qilish hamda hayotning barcha sohalarini liberallashtirish bo‘yicha 

ustuvor yo‘nalishlarni amalga oshirish maqsadida 2017 — 2021-yillarda O‘zbekiston 

Respublikasini rivojlantirishning beshta ustuvor yo‘nalishi bo‘yicha Harakatlar 

strategiyasi O‘zbekiston Respublikasi Prezidentining 2017-yil 7-fevralda 

―O‘zbekiston Respublikasini yanada rivojlantirish bo‘yicha harakatlar strategiyasi 

to‘g‘risida‖gi PF-4947-son. 

Strategiyaning 2.4.bandida Jinoyatchilikka qarshi kurashish va 

huquqbuzarliklarning oldini olish tizimini takomillashtirish borasidagi faoliyatni 

muvofiqlashtirishning samaradorligini oshirish; diniy ekstremizm va terrorizmga, 

uyushgan jinoyatchilikning boshqa shakllariga qarshi kurashish bo‘yicha tashkiliy-

amaliy choralarni kuchaytirish; korrupsiyaga qarshi kurashishning tashkiliy-huquqiy 

mexanizmlarini takomillashtirish va korrupsiyaga qarshi kurashish tadbirlarining 

samaradorligini oshirish vazifasi belgilangan. 

 

 

    .     



 

 

  

O‘zbekiston Respublikasi korrupsiyaga qarshi kurashish sohasida xalqaro 

hamkorlik bir qator xalqaro tashkilotlar bilan amalga oshiriladi  

Yevropa Ittifoqi,  

UNODC (BMTning Narkotik va jinoyatchilik bo‘yicha idorasi),  

UNDP (BMT taraqqiyot dasturi),  

OSCE (Yevropada xavsizlik va hamkorlik tashkiloti),  

OECD (Iqtisodiy xamkorlik va rivojlanish va tashkiloti),  

FATF (Noqonuniy daromadlarni legallashtirishga qarshi tashkiloti)  

EGMONT GROUP (Moliyaviy razvedkalar uyushmasi 

  

“Konstitutsiya – inson va fuqarolar huquqlari asosidir”  

Davlatimizda inson huquqlari va erkinliklarining daxlsizligi asosiy Qomusimiz, 

qonunlar va boshqa me’yoriy hujjatlarda kafolatlangan. Jumladan, O‘zbekiston 

Respublikasi Konstitutsiyasining3 13-moddasiga muvofiq, O‘zbekiston Respublikasida 

demokratiya umuminsoniy prinsiplarga asoslanadi, unga ko‘ra inson, uning hayoti, 

erkinligi, sha’ni, qadr-qimmati va boshqa daxlsiz huquqlari oliy qadriyat hisoblanadi. 

Inson huquqlari davrimizning eng dolzarb masalalaridan biridir. Har qanday 

mamlakatning demokratik xususiyatlarini ko‘rsatuvchi shartlardan biri ham inson 

huquq va erkinliklarining ta’minlanishi uchun qanday shart-sharoitlar yaratilgani bilan 

belgilanadi. Shunday ekan, inson va fuqarolar huquqlarini kafolatlashda korrupsiyaga 

yo‘l qo‘yilmaydi. Korrupsiya inson va fuqarolar huquqlarining kushandasidir.  

                                           
3 O‘zbekiston Respublikasi Konstitutsiyasi.: T-2018y. 13-modda 



 

 

“Qonun nima?”  

O‘qituvchi o‘quvchilarga qonun tushunchalari haqida ma’lumot beradi. Qonun – 

vakolatli davlat organi tomonidan qabul qilinadigan va barcha davlat organlari hamda 

fuqarolari bo‘ysunishi majburiy bo‘lgan hujjatdir. Qonun faqat vakolat berilgan davlat 

organi tomonidan qabul qilinadi. Ba’zi hollarda korrupsiya tufayli qonunbuzarlik 

holatlari kuzatiladi. Qonunlarni qabul qilishdan ko‘zlangan asosiy maqsad inson va 

fuqarolarning huquqlari hamda ularni kafolatlashdan iborat. Mustaqillik yillarida 

yurtimizda ko‘pgina qonunlar qabul qilindi. Qonun mumkin bo‘lmagan narsani 

ta’qiqlashdir. Masalan, Prezident Shavkat Mirziyoyev “Korrupsiyaga qarshi kurashish 

to‘g‘risida”gi qonunga imzo chekkan. Qonun Senat tomonidan 2016-yil 13-dekabrda 

ma’qullangandi.   

“Jamiyat va davlat ishlarini boshqarishda ishtirok etish huquqi”  

Jamiyat va davlat ishlarini boshqarishda ishtirok etish huquqi har bir fuqaroning 

siyosiy huquqi hisoblanadi. Har bir fuqaro davlat ishlarida bevosita va bilvosita 

ishtirok etish huquqiga ega. Saylov fuqarolarning jamiyat va davlat ishlarida ishtirok 

etishning bir yo‘lidir. Rivojlangan demokratik davlatlarda davlat boshqaruv 

organlariga nomzodlar fuqarolar tomonidan yashirin ovoz berish yo‘li bilan saylanadi. 

Bu sohada korrupsiyani oldini olish maqsadida saylovlar odillik, shaffoflik asosida 

o‘tkazilmoqda. Misol uchun, 2019-yil may oyida mahalla oqsoqollariga o‘tkazilgan 

saylov ham korrupsiya, tanish-bilishchilikka yo‘l qo‘ymaslik uchun saylov qonunlarida 

belgilangan tartiblarda o‘tkazildi. Prezidentimiz ta’kidlaganidek, “Xalq davlat 

organlariga emas, davlat organlari xalqqa xizmat qilmog‘i kerak.”  

 



 

 

“Inson va fuqaro huquq va erkinliklari kafolatlari”  

Mustaqillik yillarida Inson huquqlari bo‘yicha O‘zbekiston Respublikasi Milliy 

markazi, Oliy Majlisning Inson huquqlari bo‘yicha vakili (Ombudsman), O‘zbekiston 

Respublikasi Prezidenti huzuridagi Amaldagi qonun hujjatlari monitoringi instituti, 

“Ijtimoiy fikr” jamoatchilik fikrini o‘rganish markazi kabi inson huquqlari bo‘yicha 

milliy institutlar bilan prokuratura organlari o‘rtasida o‘zaro amaliy hamkorlik 

munosabatlari o‘rnatilganini qayd etish zarur. Bundan tashqari, Oliy sud huzurida Sud 

qonunchiligini demokratlashtirish va liberallashtirish hamda sud tizimi mustaqilligini 

ta’minlash bo‘yicha tadqiqot markazi va Adliya vazirligi, Ichki ishlar vazirligi hamda 

Bosh prokuraturada inson huquqlari bo‘yicha bo‘linmalar va boshqarmalar samarali 

ish olib bormoqda, bularning barchasi inson huquqlari va erkinliklarini kafolatlashda 

korrupsiyani oldini olishda muhim ahamiyatga ega.  

  



 

 

“Inson va fuqarolarning burchlari”  

O‘zbekiston Respublikasi Konstitutsiyasining ikkinchi bo‘limi XI bobi 

“Fuqarolarning burchlari” deb nomlanib, 47-moddasida “Barcha fuqarolar 

Konstitutsiyada belgilab qo‘yilgan burchlarni bajaradilar”4, deb ko‘rsatilgan 

shuningdek, ushbu bobning boshqa moddalarida ham har birimizning burchlarimiz va 

majburiyatlarimiz belgilab qo‘yilgan. Demak, O‘zbekiston Respublikasining har bir 

fuqarosi Konstitutsiya va qonunlarga rioya etishi, boshqa fuqarolarning huquqlari, 

erkinliklari, sha’ni va qadr-qimmatini hurmat qilishi, xalqning tarixiy, ma’naviy va 

madaniy merosini asrab avaylashi, atrof muhitga ehtiyotkorona munosabatda bo‘lishi, 

shuningdek, soliqlar va mahalliy yig‘imlarni to‘lashi va eng asosiysi O‘zbekiston 

Respublikasini himoya qilishi lozim. Shularni anglagan holda, fuqarolar o‘z 

burchlarini bajarishda korrupsiyaga yo‘l qo‘ymasdan bajarishlarini talab etadi. 

 

                                           
4 O‘zbekiston Respublikasi Konstitutsiyasi.: T-2018 y. 47-modda 



 

 

  
 

“Konstitutsiya va inson faoliyati erkinligi”  

O‘qituvchi birinchi navbatta o‘quvchilarga konstitutsiya o‘zi nima? Davlat 

boshqaruvida qanday ahamiyatga ega ekanligi xaqida ma’lumot beradi.  

Konstitutsiya – barcha qonunlarning asosi xisoblanadi, dunyoda birinchi 

Konstitutsiya 1787-yil AQShda qabul qilingan. O‘zbekiston Respublikasida esa 1992-

yil 8-dekabrda qabul qilingan. Konstitutsiyaning asosiy maqsadi, shu davlatda 

yashayotgan fuqarolarning huquqlari va erkin faoliyat olib borishlarini kafolatlashdan 

iborat. Xuquqiy davlatning eng ustun tomoni shundaki, inson faoliyati erkinligi 

kafolatlanganligidadir, har qanday korrupsiya aralashgan davlatda insonlarning 

erkinligiga putur yetadi. Bunday noqonuniy harakatlar tufayli inson erkinligi qandaydir 

hokimiyat yoki shaxslar qo‘liga o‘tishi mumkin, shu sababdan barchamiz Konstitutsiya 

va qonunlarga amal qilsak bemalol erkin yashaymiz.  



 

 

 

“Zararli odatlar va qonun” 

 

Jamiyatda insonlar orasida uchrab turadigan ko‘plab zararli odatlarni bilamiz. 

Shulardan biri korrupsiyadir. Korrupsiya-bu jamiyat kushandasi. Buyuk adib Yusuf 

Xos Hojib aytganidek “Pora o‘nglanib ketgan ishlarni buzadi, bitayotgan ishlarni 

barbod qiladi”, shunday ekan bu illatni jamiyatdan yo‘q qilish maqsadida ko‘plab 

qonunlar qabul qilingan. Bu qonunlarning barchasi mana shunga o‘xshagan zararli 

odatlarni oldini olish, fuqarolarning jamiyatda erkin va farovon yashashlarini 

kafolatlashdan iborat.  

Qonun – Konstitutsiya asosida qabul qilingan va barcha fuqarolar bo‘ysunishi 

majburiy bo‘lgan hujjat.  

“Voyaga yetmaganlar tomonidan bitimlar tuzilishi” 

O‘quvchilarga birinchi navbatda voyaga yetmaganlar tushunchasini tushuntirib 

berish bilan boshlash kerak.  

Fuqarolik kodeksiga ko‘ra, 18 yoshga to‘lmaganlarga nisbatan voyaga 

yetmaganlar tushunchasi ishlatiladi. 18 yoshga yetgan, ruhan sog‘lom jismonan 

baquvvat fuqarolarga nisbatan voyaga yetgan iborasi ishlatiladi. Xo‘sh, voyaga 

yetmaganlar qanday bitimlar imzolashadi.  

Bitimlar deb fuqarolar va yuridik shaxslarning fuqarolik huquq va burchlarini 

belgilash, o‘zgartirish yoki bekor qilishga qaratilgan harakatlarga aytiladi.  

6-14 yoshdan mayda5 maishiy bitimlar tuzish mumkin va ularni o‘zlari 

foydalanishlari mumkin.  

14-18 yoshdan Qonunga muvofiq banklarda omonat qo‘yishlari va ularni 

tasarruf etishlari mumkin. Har qanday bitimlarni amalga oshirayotganda voyaga 

yetmaganlarni yoshligidan foydalanib yoki korrupsiya yo‘li bilan uning mol mulkiga 

egalik qilish huquqini qo‘lga kiritishga harakat qilmaslik kerak.  

“Odamning o‘z qilmishlari uchun javobgarligi” 

 

Har qanday huquqiy davlatning oldiga qo‘ygan maqsadi erkin farovon 

demokratik jamiyat qurishdan iborat. Bunday davlatda har qanday fuqaroning qonun 

oldida tengligi va qilingan har qanday huquqbuzarlik uchun javobgarlikning 

muqarrarligi bilan o‘z o‘rniga ega.  

Necha yoshdan javobgarlikka tortiladi?  

Javobgarlik yoshi 14 yosh qilib belgilangan6, lekin qastdan odam o‘ldirgani 

uchun 13 yoshdan javobgarlikka tortiladi. Voyaga yetmaganlarga nisbatan qo‘shimcha 

jazolar qo‘llanilmaydi. Voyaga yetmaganlar ko‘p hollarda o‘zlari bilmagan holda turli 

huquqbuzarliklarga qo‘shilib qolishadi. Jumladan, korrupsiyaga ham. Misol uchun, 

baholarini olish uchun o‘qituvchilarga pul taklif qilish. Arzimas bo‘lib ko‘ringan hol 

ularni javobgarlikka olib keladi.  

“O‘zbekiston Respublikasida jinoiy jazo tizimi” 

  

Jinoyat–jazoga loyiq qilmish, har qanday qilingan nojo‘ya harakatlar uchun jazo 

muqarrar. Jinoyat–jamiyat uchun xavfli qilmish (harakat yoki harakatsizlik). Jinoyat 

kodeksining 43-moddasiga ko‘ra, jinoyatlar uchun quyidagi jazolar muqarrar.  

a) jarima;  

b) muayyan huquqdan mahrum qilish;  

v) axloq tuzatish ishlari;  

g) xizmat bo‘yicha cheklash;  

d) ozodlikni cheklash;  

e) intizomiy qismga jo‘natish;  

j) ozodlikdan mahrum qilish;  

Aybdorga jazo tayinlashda albatta odillik, halollik bilan hech qanday tanish 

bilishchilik, korrupsiya, mansabidan foydalanib suiste’mol qilmasdan belgilangan 

qonunlarga asoslanib jazo tayinlash zarur, shundagina jamiyatda jinoyatchilikni oldi 

olinadi.  

“Jamiyat va davlat”  

O‘qituvchi o‘quvchilarga birinchi navbatda “Jamiyat va davlat” haqida 

ma’lumot beradi. Jamiyat-arabcha so‘z bo‘lib, “jamoa”, “jamlangan”, “birlashgan” 

degan ma’nolarni bildiradi. Davlat-majbur qilish kuchiga, ya’ni hokimiyatiga ega 

bo‘lgan, o‘z fuqarolari, shuningdek, hududida istiqomat qiluvchi barcha insonlarning 

manfaatlarini himoya qiladigan siyosiy tashkilot.  

Jamiyatda davlatlar ko‘p. Davlatlarning mustaqil bo‘lishi ularning eng katta 

yutug‘i, shu davlatlarning jamiyatda tutgan o‘rni, ular olib borayotgan to‘g‘ri siyosati 

hisoblanadi. Jamiyatda davlatlar yuqori o‘rinlarda turishi uchun ular ba’zan uchrab 

turadigan, jamiyat uchun xavfli bo‘lgan illatlar millatchilik, korrupsiya, terorizim va  

shunga o‘xshagan illatlarni tomiri bilan yo‘q qilish kerak. Qaysiki davlatda bu 

illatlarga keng imkoniyat berilar ekan, bu davlat uzoq yashamay o‘z-o‘zidan inqirozga 

uchraydi. 

 

“Huquqiy davlat”  

Davlatlar huquqga bo‘lgan munosabatiga ko‘ra, Etatik va Huquqiy davlatlarga 

bo‘linadi. Huquqiy davlat-huquqning ustivorligi hamda sud mustaqilligi 

ta’minlanadigan, inson huquqlari va erkinliklari kafolatlanadigan, davlat hokimiyati 

vakolatlar bo‘linishi tamoyili asosida amalga oshiriladigan demokratik davlatdir. 

Huquqiy davlatning asosiy belgilari mavjud bo‘lib shulardan biri Huquqning 

ustuvorligi. Bunday davlatda fuqarolarning huquqlari va erkinliklari ta’minlanadi 

hamda kafolatlanadi.  

“O‘zbekistonda fuqarolik jamiyati asoslari”  

O‘tilgan darslar orqali o‘quvchilar “Jamiyat” haqida ma’lumotga ega bo‘lishgan 

edi, endi ular “Fuqarolik jamiyati” qanday ekanligi uning ustun tomonlarini 

o‘quvchilarga tushuntirishdan iborat.  

Fuqarolik jamiyati - komil insonlardan tashkil topgan jamiyatdir, bunda jamiyat 

a’zolari o‘z huquqlarini biladigan va unga amal qiladigan, boshqalarning huquqlarini 

hurmat qiladigan jamiyatdir. Bu jamiyatda siyosiy partiyalar, jamoat birlashmalari, 

ommaviy axborot vositalari va boshqa tashkilotlar asosiy ahamiyatga ega bo‘ladi.  

Bugungi kunda “uchinchi sektor” deb nomlangan Fuqarolik jamiyati 

inistitutlarini qo‘llab-quvatlash uchun davlat budjetidan mablag‘lar ajratilgan. Shunday 

ekan davlatimiz tomonidan ajratilgan pullarni korrupsiya yo‘li bilan talon-taroj 

qilmasdan to‘g‘ri yo‘lda foydalansak albatta ko‘zlagan maqsadimizga erishamiz.  

“Huquqiy madaniyat” 

Qonun ustuvorligini ta’minlash uchun avvalo huquqiy madaniyatni va huquqiy 

ongni shakllantirish zarur. Ma’naviyatli inson huquqqa oid bilimlarni shunchaki 

egallab qolmaydi. U mazkur bilimlarni mushohada qilib, huquqni to‘g‘ri tushunish va 

unga to‘g‘ri munosabatda bo‘lishni yo‘lga qo‘yadi. Agar kishi huquqning ahamiyatini 

to‘g‘ri baholasa va uning talablarini hurmat qilsa, u qonunni buzmaslikka harakat 

qiladi. Huquqiy madaniyatning mavjudligi faqat qonunlarni bilishgina emas, balki 

ularga bo‘ysunishni ham nazarda tutadi. Huquqiy madaniyati kuchli bo‘lgan fuqarolar 

jamiyat rivojiga salbiy ta’sir qiladigan illatlar, beparvolik, mas’uliyatsizlik, poraxo‘rlik 

va korrupsiya kabilardan yiroq bo‘lish lozim.  

O‘zbekiston Respublikasida davlat hokimiyati tizimi 

O‘zbekiston Respublikasi Konistitutsiyasining 11-moddasida “O‘zbekiston 

Respublikasida davlat hokimiyati tizimi qonun chiqaruvchi, ijro etuvchi va sud 

hokimiyati tizimidan tashkil topadi. ”O‘zbekiston Respublikasida qonun chiqaruvchi 

organ Oliy Majlis, Ijro etuvchi organ Vazirlar Mahkamasi va Sud. Bularning har birini 

o‘z qiladigan faoliyatlari bo‘lib bir-biridan mustaqil faoliyat olib boradi. Oliy Majlis 

butun Respublika fuqarolari uchun majburiy bo‘lgan qonunlar qabul qiladi, shunday 

ekan qonunchilikda korrupsiyaga yo‘l qo‘ymaslik lozim. Oliy Majlisga saylanadigan 

deputatlar xalqparvar, yurt uchun fidoiy bo‘lishlari lozim bo‘ladi, shundagina xalq 

ularga ishonishadi.  

 

Huquqni muhofaza qiluvchi organlar 

Huquqni muhofaza qiluvchi organlarga qaysilar kirishini o‘quvchilarga aytib 

o‘tish kerak. Ularga Ichki ishlar oranlari, Sud, DXX, Bojxona, Soliq va boshqa 

organlar kiradi. Bu organlarning oldiga qo‘ygan asosiy maqsadi, O‘zbekistonda 

yashayotgan barcha fuqarolarning huquqlari erkinliklari va burchlarini kafolatlashdan 

iborat. Bu organlar jamiyat rivoji uchun to‘sqinlik qilayotgan jinoyatchilik, korrupsiya 

va shunga o‘xshash illatlarni ildizi bilan yo‘q qilishga bor imkoniyatlarini ishga 

solishlari zarur. Agarda bu organlarning o‘zlari shu illatlarga qo‘l uradigan bo‘lsa, 

unda jamiyat ham davlat ham inqirozga uchraydi. Sud organlari Prezidentimiz ta’biri 

bilan aytganda “Fuqarolarga jazo tayinlovchi organ emas, balki ularni himoya qiluvchi 

organ” sifatida faoliyat olib borishi lozim.  

Axloq va huquq asoslari 

Axloq - kishining jamiyatdagi xulq atvorini tartibga solib turuvchi talab va 

qoidalar yig‘indisi. Huquq - davlat tomonidan o‘rnatiladigan va u tomonidan himoya 

qilinadigan barcha uchun majburiy bo‘lgan xulq-atvor qoidalarining tizimi.  

Axloq insonning hayoti davomida oilasida, tashqi muhit ta’sirida shakllanib 

boradi. Jamiyatdagi yomon illatlar jamiyat a’zolari tomonidan amalga oshiriladi, 

shunday ekan jamiyatning har bir a’zosi oilada farzandlarimizni halollikka, to‘g‘rilikka 

o‘rgatishimiz lozim. Ahloqsizlik me’yoridan oshib ketishi natijasida huquq 

qoidalarining buzulishiga olib keladi. Ahloqsizlikka nima kiradi? O‘zidan kattalarga 

salom bermaslik, manmanlik, kattalarni hurmat qilmaslik va boshqalar. Korrupsiya 

huquqbuzarlik hisoblanadi nafaqat huquqbuzarlik balki ahloqsizlikka ham kiradi.  

Huquqiy normalar 

Norma so‘zi lotinchadan tarjima qilinganda “qoida”, “namuna” ma’nosini 

bildiradi. Huquq normasining asosiy vazifasi - ijtimoiy munosabatlarni tartibga solish. 

Huquq normasi jamiyatda fuqarolarga nima mumkin-u nima mumkin emasligini 

belgilab beradi. Huquq normasining uchta elementi mavjud bo‘lib, ular “Gipoteza” 

“Dispozitsiya” “Sanksiya”. Bularning har biri bir normani harakatga keltiradi. 

Sanksiyaga ko‘ra, huquq normalarini bajarmaganlik, uni buzganlik uchun davlat 

tomonidan qo‘llaniladigan majburlov chorasi hisoblanadi. Huquq normasinig bir 

qancha belgilari mavjud. Ular davlatning irodasini aks etiradi, davlat tomonidan 

normativ hujjatlarda aks ettiriladi va boshqalar.  

Huquqbuzarlik 

Huquqbuzarlik - o‘z xatti - harakatini tushunadigan va unga javob bera oladigan 

shaxsning huquqqa zid xatti - harakatidan kelib chiquvchi aybdir. Huquqbuzarlikning 

quyidagi turlari mavjud. Intizomiy huququbuzarlik, Fuqarolik, Ma’muriy va Jinoiy 

huququbuzarliklarga bo‘linadi.  

Korrupsiya huquqbuzarliklarning barchasida bo‘lishi mumkin va ularning har 

biriga tegishli jazo qo‘llaniladi. Ular orasida jinoiy javobgarlikda bu jinoyatga nisbatan 

og‘irroq jazo qo‘llaniladi. Korrupsiya natijasida qancha qanchalab jinoyatlar 

ochilmasdan qolib ketmoqda, hatto muqaddas dinimizda ham bu illat qattiq qoralanadi.   

 

“Oila qonunchiligida voyaga yetmaganlarning huquq va 

majburiyatlari”  

“Oila qonunchiligida voyaga yetmaganlarning huquqi Oila kodeksi bilan tartibga 

solinadi. Voyaga yetmagan bola huquqi va qonuniy manfaatlarini himoya qilish 

huquqqiga ega. Oilada voyaga yetmagan bolaning manfaatlariga taalluqli har qanday 

masala hal qilanayotganda bola o‘z fikrini ifoda qilishga, shuningdek, har qanday sud 

muhokamasi yoki ma’muriy muhokama davrida so‘zlashga haqlidir. O‘zbekiston 

Respublikasi Konstitutsiyasining 64-moddasida shunday ta’kidlanadi “Har bir ota-ona 

o‘z farzandlari voyaga yetgungacha boqishga va tarbiyalashga majburdir“. Bola 18 

yoshgacha voyaga yetmagan hisoblanadi, shu sababdan bolaga oid masalalarda ular 

uchun ota-ona mas’ul hisoblanadi. Bola huquqlari xalqaro va milliy huquq tizimi orqali 

ham kafolatlab qo‘yilgan.  

